Chocolate Fountain (Ffownten siocled!)
Ioan 1:4, Ioan 6:63, Ioan 10:10

 [Cofiwch addasu’r dafodiaith a’r eirfa i siwtio’ch ardal]

(Os nad oes gennych ‘brojector’ a sgrin i ddangos y sleidiau PowerPoint yna bydd angen argraffu’r lluniau er mwyn i’r plant allu eu gweld. Mae’r lluniau i’w cael ar y Ppt, copïo/gludo yw’r ffordd orau i’w gosod mewn dogfen Word ar gyfer eu hargraffu)
Sled 1: Teitl: Y Ffownten Siocled
Sleid 2: Llun o focs y Ffownten Siocled; ffrynt a chefn y bocs.
Ydych chi wedi gweld Ffownten Siocled erioed? Dyma focs Ffownten Siocled. Be dych chi’n feddwl ar ôl gweld y bocs?
Sleid 3: Y Ffownten heb y siocled
Dyma’r Ffownten Siocled wedi ei thynnu allan o’r bocs. Mae’n edrych yn reit blaen a diflas i ddweud y gwir – dim byd dim ond tŵr ‘stainless steel’.

Mae yna dri peth pwysig ar goll – siocled, plant/pobl i fwyta’r siocled a..... thrydan!

Mae’n rhaid cael trydan i droi y Ffownten, i dynnu’r siocled o’r gwaelod a’i wthio fo i fyny drwy ganol y ffownten, ac i wneud yn siŵr bod y siocled yn llifo’n llyfn o dop i waelod y ffownten ac yn ôl i fyny eto.
Trydan sy’n rhoi bywyd i’r Ffownten; rhaid ei phlygio hi i mewn! Trydan sy’n cadw’r siocled yn feddal, a’r trydan sy’n cadw’r Ffownten yn troi ac yn gwneud i’r siocled lifo’n hyfryd...iym, iym!
Sleid 4: Y Ffownten hefo’r siocled; wedi ei phlygio i mewn i’r trydan.
Dyma’r siocled yn cael ei roi yn y Ffownten, ac os edrychwch chi’n ofalus fe welwch chi fod y Ffownten wedi ei phlygio i mewn i’r trydan erbyn hyn.
Sleid 5: Y Siocled yn dechrau llifo, dangos fod y trydan yn rhoi bywyd i’r peiriant.

Sleid 6: Yr hwyl, bwyta’r siocled a’r kebabs ffrwythau/marshmallows
Lyfli! Blasus iawn. Pawb yn mwynhau y Ffownten Siocled.
Meddyliwch eto am y cynhwysion – y Ffownten, y siocled a’r bobl. Beth sy ar goll? Ie, trydan. Trydan i gadw’r siocled yn feddal, i droi y Ffownten ac i symud y siocled. Heb drydan fydda na ddim bywyd yn y Ffownten.
Sleid 7: Yr adnodau
Be sy gan hyn i’w wneud hefo Iesu?
Dychmygwch ein bod ni i gyd fel y Ffownten ac mai Iesu ydy’r trydan. 
Roedd y Ffownten Siocled dal yn Ffownten Siocled pan doedd hi ddim wedi ei phlygio i mewn i’r trydan. Ond, pan gafodd ei switsio ymlaen dyna pryd roedd bywyd go iawn yn llifo iddi ac roedden ni’n cael ei gweld hi ar ei gorau. Roedd egni’r trydan yn llifo drwy’r Ffownten, yn gwneud iddi weithio’n iawn. Y trydan oedd yn rhoi BYWYD iddi.

Os wyt ti’n dewis dod at Iesu, gweddïo arno fo a’i gael o’n rhan o dy fywyd, yna fe fydd o’n rhoi bywyd newydd i ti. Mi fyddi di fel Ffownten Siocled wedi ei phlygio i mewn i’r trydan, yn llawn bywyd.
Mi fedrwn ni i gyd fyw ein bywydau heb Iesu, ond pan fyddwn ni’n plygio’n hunain i mewn i Iesu a dod i’w nabod o’n iawn, fe gawn ni fywyd ar ei orau.
Dw i eisiau i chi feddwl am dair adnod,

Ynddo fe (Iesu) roedd bywyd. (Ioan 1:4a) 
Dw i (Iesu) wedi dod i roi bywyd i bobl, a hwnnw'n fywyd ar ei orau. (Ioan 10:10) 
Ysbryd Duw sy'n rhoi bywyd..... 

Mae beth dw i (Iesu) wedi ei ddweud wrthoch chi yn dod o'r Ysbryd ac yn rhoi bywyd. (Ioan 6:63) 
 Mae’r Bebl yn berffaith glir mai dim ond Iesu sy’n gallu rhoi bywyd go iawn i ni, bywyd ar ei orau, fel pobl a phlant sy’n nabod Duw go iawn.
Gweddïwn: Ein Tad, helpa ni i gofio mai Iesu sy’n rhoi bywyd ar ei orau. Mae Iesu fel trydan sy’n gallu llifo drwyddon ni a rhoi bywyd newydd i ni. Helpa ni i gredu yn Iesu, a dod i’w nabod go iawn. Amen.

Neu 
Cyd-weddïwn Weddi’r Arglwydd, “Ein Tad.....”

